
Annotatsiya: Mazkur maqolada pedagogik va psixologik yondashuvlar asosida oilada otaning o‘rni haqidagi tasav-
vurlarni shakllanishi va ularning vaqt davomida o‘zgarish (dinamika) jarayoni tahlil qilinadi. Tadqiqotda otaning tarbiyaviy, 
emotsional va ijtimoiylashtiruvchi funksiyalari, shuningdek, ushbu funksiyalar haqidagi tasavvurlarning o‘smirlar ongida 
shakllanishiga ta’sir etuvchi omillar yoritilgan. Empirik tadqiqot natijalari otaning faol ishtiroki farzandlarning emotsional 
barqarorligi, ijtimoiy moslashuvi va axloqiy rivojlanishiga ijobiy ta’sir ko‘rsatishini ko‘rsatadi. Maqola natijalari pedagogik 
amaliyot, oila psixologiyasi va psixologik maslahat jarayonlarida qo‘llash uchun muhim ahamiyatga ega.

Kalit so‘zlar: oila psixologiyasi, ota obrazi, otaning oiladagi o‘rni, pedagogik yondashuvlar, psixologik qarashlar, o‘smirlik 
davri, ijtimoiylashuv.
Abstract: This article analyzes the formation of ideas about the role of the father in the family and the process of their 
change (dynamics) over time based on pedagogical and psychological approaches. The study highlights the educational, 
emotional and socializing functions of the father, as well as the factors influencing the formation of ideas about these 
functions in the minds of adolescents. The results of the empirical study show that the active participation of the father 
has a positive effect on the emotional stability, social adaptation and moral development of children. The results of the 
article are important for application in pedagogical practice, family psychology and psychological counseling processes.

Key words: family psychology, father image, father’s role in the family, pedagogical approaches, psychological views, 
adolescence, socialization.
Аннотация: В данной статье анализируется формирование представлений о роли отца в семье и процесс их 
изменения (динамики) во времени на основе педагогических и психологических подходов. Исследование осве-
щает образовательные, эмоциональные и социализирующие функции отца, а также факторы, влияющие на фор-
мирование представлений об этих функциях в сознании подростков. Результаты эмпирического исследования 
показывают, что активное участие отца оказывает положительное влияние на эмоциональную устойчивость, 
социальную адаптацию и нравственное развитие детей. Результаты статьи важны для применения в педагогиче-
ской практике, семейной психологии и процессах психологического консультирования.

Ключевые слова: семейная психология, образ отца, роль отца в семье, педагогические подходы, психологиче-
ские взгляды, подростковый возраст, социализация.

KIRISH
Pedagogika va psixologiya fanlarida oilaning, xususan, ota va onaning farzand tarbiyasidagi roli alohida 

ilmiy ahamiyat kasb etadi. An’anaviy qarashlarda ota ko‘proq moddiy ta’minotchi va intizomni ta’minlovchi 
shaxs sifatida talqin qilingan bo‘lsa, zamonaviy ilmiy yondashuvlarda u farzandning emotsional, ijtimoiy va 
axloqiy rivojlanishida faol subyekt sifatida qaralmoqda.

Oila shaxs rivojlanishining eng muhim va dastlabki ijtimoiy muhitlaridan biri hisoblanadi. Aynan oilada bola 
ijtimoiy munosabatlar, axloqiy me’yorlar, qadriyatlar tizimi va shaxslararo muloqotning dastlabki tajribasini egal-
laydi. Pedagogika va psixologiya fanlarida ota va onaning farzand tarbiyasidagi o‘rni masalasi doimo markaziy 
mavzulardan biri bo‘lib kelgan. Biroq uzoq vaqt davomida ilmiy tadqiqotlarda onaning tarbiyadagi roli yetakchi 
sifatida talqin qilinib, otaning funksiyalari asosan moddiy ta’minot va nazorat bilan cheklangan.

So‘nggi o‘n yilliklarda jamiyatda kechayotgan ijtimoiy-iqtisodiy va madaniy o‘zgarishlar, gender rollarining 
qayta taqsimlanishi, oilaviy munosabatlarning demokratlashuvi natijasida otaning oiladagi o‘rni haqidagi tasav-
vurlar sezilarli darajada o‘zgardi. Zamonaviy ilmiy yondashuvlarda ota farzand tarbiyasining faol ishtirokchisi, 
emotsional tayanch va ijtimoiylashuv jarayonining muhim subyekti sifatida qaralmoqda. Bu esa pedagogik va 
psixologik qarashlarda otaning oiladagi o‘rni haqidagi tasavvurlar dinamikasini chuqurroq o‘rganishni taqozo 
etadi.

Mazkur maqolaning dolzarbligi shundaki, otaning tarbiyaviy va psixologik ishtiroki haqidagi tasavvurlar 
farzand shaxsining emotsional barqarorligi, ijtimoiy moslashuvi va axloqiy rivojlanishiga bevosita ta’sir ko‘rsa-
tadi. Shu bois, pedagogik va psixologik nuqtayi nazardan otaning oiladagi o‘rni haqidagi tasavvurlarni shaklla
nishi va rivojlanish dinamikasini nazariy hamda empirik jihatdan tahlil qilish muhim ilmiy-amaliy ahamiyatga 
ega.

Ushbu maqolaning maqsadi – pedagogik va psixologik qarashlarda otaning oiladagi o‘rni haqidagi 
tasavvurlarni shakllanish jarayoni, uning rivojlanish bosqichlari va o‘smirlar ongida aks etish xususiyatlarini 
aniqlashdan iborat.

MAVZUGA OID ADABIYOTLAR SHARHI
Mazkur mavzuga oid olib borilgan ilmiy tadqiqotlar otaning oiladagi o‘rni va uning farzand rivojlanishiga 

ta’siri masalasiga bo‘lgan qiziqishning sezilarli darajada oshganligini ko‘rsatadi.
Xorijiy psixologlar M. Lamb, J. Pleck, A. Bandura, J. Bowlbi tadqiqotlarida otaning emotsional qo‘llab-

quvvatlashi, muloqotga kirishishi va tarbiyaviy jarayondagi faolligi bolaning psixologik farovonligi va ijtimoiy 
moslashuviga ijobiy ta’sir ko‘rsatishi ilmiy jihatdan asoslab berilgan.

M. Lamb tomonidan olib borilgan tadqiqotlarda otaning farzand hayotidagi ishtiroki kognitiv rivojlanish, 
ijtimoiy kompetensiyalar va xulq-atvorni tartibga solishda muhim omil ekanligi qayd etilgan.

J. Pleck esa zamonaviy otalik konsepsiyasini ishlab chiqib, otaning mas’uliyati faqat moddiy ta’minot bilan 
cheklanmasligini, balki emotsional va pedagogik funksiyalarni ham qamrab olishini ta’kidlaydi.

MDH olimlari E. Erikson, A.G. Asmolov, L.I. Bojovich, V.V. Stolin tadqiqotlarida ota obrazi shaxsiy identi-
fikatsiya, ijtimoiy moslashuv va axloqiy ong shakllanishining muhim omili sifatida talqin qilinadi. Ularning ilmiy 
qarashlariga ko‘ra, ota bilan ijobiy munosabatlar farzandda mustaqillik, mas’uliyat va ijtimoiy faollikni rivojlan-
tiradi.

O‘zbekiston olimlari E.G‘. G‘oziev, V.M. Karimova, S.H. Raimova va boshqalar tomonidan olib borilgan 
tadqiqotlarda milliy mentalitet sharoitida otaning oiladagi pedagogik va psixologik funksiyalari tahlil qilingan. 
Ushbu ishlarda otaning tarbiyadagi faol ishtiroki farzandning axloqiy qadriyatlari, ijtimoiy xulq-atvori va emot-
sional barqarorligini shakllantirishda muhim omil ekanligi ko‘rsatib berilgan. 

TADQIQOT METODOLOGIYASI
Mazkur tadqiqotning metodologik asosi zamonaviy pedagogik va psixologik fanlarda qabul qilingan tizimli, 

shaxsga yo‘naltirilgan hamda faoliyatga asoslangan yondashuvlarga tayangan. Tizimli yondashuv otaning 
oiladagi o‘rnini oila tizimining tarkibiy elementi sifatida ko‘rib chiqishga imkon beradi. Ushbu yondashuvga ko‘ra, 
ota obrazi va uning tarbiyaviy ishtiroki boshqa oilaviy omillar bilan o‘zaro bog‘liq holda shakllanadi va rivojlanadi.

Shaxsga yo‘naltirilgan yondashuv doirasida farzandning individual psixologik xususiyatlari, yosh va rivoj
lanish bosqichlari hisobga olindi. Ushbu yondashuv L.S. Vigotskiy, E. Erikson, L.I. Bojovichlarning shaxs 
rivojlanishi haqidagi nazariy qarashlariga tayanadi. Faoliyatga asoslangan yondashuv esa A.N. Leontyev va 
S.L. Rubinshteyn konsepsiyalariga muvofiq ravishda otaning farzand bilan birgalikdagi faoliyati orqali uning 
ijtimoiy va axloqiy tajribasi shakllanishini tushuntiradi.

Mazkur metodlar tanlovi otaning oiladagi o‘rni haqidagi tasavvurlarni kompleks – ya’ni kognitiv, emotsional 
va xulq-atvoriy komponentlar birligida o‘rganish imkonini berdi.

TAHLIL VA NATIJALAR
Olingan natijalar pedagogik va psixologik nazariyalar nuqtayi nazaridan tahlil qilindi. Tadqiqot natijalari 

shuni ko‘rsatdiki, otaning oiladagi faol va ijobiy ishtiroki haqidagi tasavvurlar yuqori bo‘lgan o‘smirlarda emot-
sional barqarorlik, ijtimoiy moslashuv va axloqiy mas’uliyat darajasi sezilarli darajada yuqoriligi aniqlandi.

Mazkur natijalar J. Bowlbi tomonidan ishlab chiqilgan bog‘lanish nazariyasi bilan mos keladi. Ushbu nazari-
yaga ko‘ra, ota bilan xavfsiz emotsional bog‘lanish farzandning psixologik barqarorligi va ijtimoiy munosabat-
larda muvaffaqiyatli bo‘lishiga xizmat qiladi. Shuningdek, A. Banduraning ijtimoiy o‘rganish nazariyasi nuqtayi 
nazaridan qaralganda, otaning xulq-atvori va munosabatlari farzand uchun muhim ijtimoiy model vazifasini 
bajaradi.

Tahlil natijalari otaning tarbiyaviy faolligi bilan o‘smirlarning ijtimoiy faolligi va o‘z-o‘zini baholash darajasi 
o‘rtasida ijobiy bog‘liqlik mavjudligini ko‘rsatdi. Bu holat E. Eriksonning psixosotsial rivojlanish nazariyasida 
ilgari surilgan tashabbuskorlik va identifikatsiya bosqichlari bilan izohlanadi.

Bundan tashqari zamonaviy o‘smirlar otani faqat moddiy ta’minotchi emas, balki maslahatchi, himoyachi 
va emotsional tayanch sifatida qabul qilayotganliklarini ko‘rsatdi. Ushbu holat pedagogik qarashlarda oilaviy 
tarbiyaning demokratlashuvi va ota-onalik rollarining transformatsiyasi bilan izohlanadi.

Shunday qilib, olingan natijalar pedagogik va psixologik nazariyalar bilan uyg‘unlikda bo‘lib, otaning oiladagi 
o‘rni haqidagi tasavvurlar dinamik va ko‘p qirrali jarayon ekanligini tasdiqlaydi.

XULOSA VA TAKLIFLAR
Xulosa qilib aytganda, pedagogik va psixologik qarashlarda otaning oiladagi o‘rni haqidagi tasavvurlar 

jamiyat taraqqiyoti bilan uzviy bog‘liq holda rivojlanib boruvchi dinamik jarayon ekanligi aniqlandi. Zamonaviy 
ilmiy yondashuvlarda ota farzand tarbiyasining faol, mas’uliyatli va emotsional jihatdan muhim subyekti sifatida 
e’tirof etilmoqda.

Empirik tadqiqot natijalari otaning tarbiyaviy va emotsional ishtiroki o‘smirlarning emotsional barqarorligi, 
ijtimoiy moslashuvi va axloqiy rivojlanishiga ijobiy ta’sir ko‘rsatishini tasdiqladi. Bu esa oilaviy tarbiya tizimida 
otaning rolini kuchaytirish, pedagogik va psixologik amaliyotda otalar bilan ishlashga alohida e’tibor qaratish 
zarurligini ko‘rsatadi.

Mazkur maqola natijalari pedagogik amaliyot, oila psixologiyasi, shuningdek, ota-onalar bilan olib bori
ladigan profilaktik va rivojlantiruvchi ishlarni takomillashtirishda nazariy va amaliy asos bo‘lib xizmat qilishi 
mumkin.

